
1Guadalupeko Gotorlekua

4 Lubanarroa

XIX. mendearen amaieran proiektatutako disposi-
tibo militarra da, Iruña, Jaka eta Gironakoekin ba-
tera Pirinioetan zehar inbasio bat eragozteko egi-
na; Oiartzungo Eremu Trintxeradunaren osagaia 
zen. Proiektua teknologikoki zaharkituta zegoenez 
bertan behera geratu zen, soilik sei gotorleku eta 
bost bateria amaitu ziren, horien artean, gotorle-
kutik gertu dagoen Kalbariokoa.

Aipatutako trintxeradun eremu gotortuak 20x15 
kilometroko hedadura zuen, eta bere mendi na-
barmenetan zortzi gotorleku proiektatu ziren: 
abangoardian Guadalupe (1900), San Martzial 
eta Erlaitz, erdiko lerroan San Henrike, Arkale 
eta Beliz eta atzealdean San Marko (1888) eta 
Txoritokieta (1890). Guadalupekoa poligonal 
erako gotorlekua da (oktogono irregularra), lu-
banarroak alboetan artilleria eta fusileriako hiru 
lubanarro-babes eta bi lubanarro-babeserdi ditu. 
Kanpotik, 500 soldadurentzako edukiera duen 
bide estali (parapeto) bat  du.

Lubanarroa, gotorlekua guztiz inguratzen duena, 
zortzi zatiz osatuta dago: 750 metroko luzera eta 
6 eta 8 metro arteko zabalera duten hiru zati labur 
(50-60 m) eta bost tarte luze (80-129 m) ditu. 
Zati batzuek aldapa dute. Gaur egungo zorua, 
XX. mendearen amaieran jarria, baldosazkoa da. 
Jatorrizkoari belarra hazten zitzaion eta lurrezkoa 
zen.

Lubanarroa, barrualderantz malkarrak, eta 
kanpoalderantz kontramalkarrak mugatzen dute.

Malkarraren luzeraren % 40a (hiru zati) gezi
leihoak irekitzen diren horma batez osatuta dago, 
eta lubanarrorantz zeharkako fusileria-tiroak ema-
ten dira.

Lubanarroaren sektore bakoitzak albo bateria bat 
du (lubanarro-babes izenekoa), eta bertatik bi 
fusileria-gezileihok eta metraila-poteen kanoieta-
rako kanoi-zulo batek sua ematen dute. Horrela, 
lubanarroko hiru sektore hauek su gurutzatuz 
estalita zeuden, eta, gainontzekoa, alboetako suz 
bakarrik.

Malkar-hormek zein kontramalkarrekoek kordoi 
bat dute, eta kordoi horren eginkizuna, apaingarri 
hutsa izateaz gain, euri-urak hormen harria xuka
tzea eta inpregnatzea saihestea da. Kordoia kalte-
tuta dagoen edo bere eginkizuna betetzen ez duen 
guneetan hormak zikinak daudela ikusten da.

3 Sarrera tunela

Ataurrearen atzean gangadun tunel bat dago, ho-
nako hauez defendatua:

•	 Tunelaren alde banatan dauden bi guardia 
atalen sei gezileiho (4).

•	 Zubi lerragarri batez estalita dagoen eta 3,5 
m-ko sakonera duen lubanarro bat (2).

•	 Etsaia lubanarroan defendatzea eragozten 
duten bi granada-jaurtigailu (3).

•	 Bi joguneko burdin hesia (5). (Jatorrizko 
bakarra, egungo hiruretatik).

•	 Bi gezileiho eta kanoi-zulo bat (6) elkarren 
aurrez aurre jarrita eta aipatutako gaine-
rako armekin sua gurutzatzen dutenak. 
Kanoiak (metrailadore bat ere jar daiteke), 
bi segunduro, metraila-poteek zituzten 196 
jaurtigaiak jaurtitzeko gai izango zen. Beraz, 
tunela, gurutzatutako su biziz estalitako gu-
nea bihurtuko litzateke, etsaia nekez igaro 
zitekeena.

2 Ataurrea

Sarbide bakarra bi bihurgune dituen 78 metroko 
beheranzko bide bat da. Bidearen hasiera bai-
no zazpi metro beherago ataurrea dago. Beraz, 
azken bihurgunea gainditu arte, etsaiak ataurreari 
tiro egitea ezinezkoa da.

Ataurrea (inauguratu zeneko 1900. urteko errotu-
luarekin) lau gezileiho bertikalen eta bi gezileiho 
horizontalen bidez defendatuta dago.

Gezileihoak hormetan dauden zuloak dira eta fusi-
len tiroa ahalbidetzen dute.

Goarnizioak lehen urteetan 7 mm-ko kalibrea 
zuen eta 1893 modelokoa zen Mauser fusil es-
painiarra erabili zuen.

1940ko hamarkadara arte, ataurrearen parean 
apaingarri moduan bi euskarri zeuden.

Gaur egun, Guadalupeko Santutegiaren atzean 
dagoen eskailera batean daude.



Lubanarro-babesek lubanarroa defendatzeko bi 
hegal dituzte (lubanarro-babeserdiek, bakarra). 
Kanpotik, aurrean jarrita, bi eginkizun dituen lu-
banarrotxo bat dute: etsaiak kanoi-zulotik barrura 
tiro egitea eragoztea eta, etsaiaren artilleria-era-
so baten ondorioz, kanoi-zuloaren gainean pila 
daitezkeen lurra, harriak, etabar jaso ahal izatea, 
jaso ahal izatea. Horrela, erabilezina ez bihurtzea 
eta sektore bat hegalik gabe ez uztea lortzen da. 

Lubanarroa, espazio laua denez, hurbileko gezi-
leihoetatik ezin da defendatu. Horregatik, grana-
da-jaurtigailuek (1) eta matakanek (2) defendatu 
egiten dute. Azken horiek gezileiho horizontalak 
dira, eta lubanarrorantz tiro egin ahal izateko be-
heko isuria okertuta dute. 

Lubanarro-babesen aurrealdeak lubanarroaren 
sektore estuagoez inguratuta daude (6 m) eta, 
defendatzeko, gezileiho batzuk dituzte (3). Goiko 
aldean ikusten diren zuloak (kordoiaren azpian) 
haizagailuak dira, barrutik egiten diren tiroek gas 
kaltegarriak sortzen dituzte eta.

5 Lubanarro-babesa 6 Burdin hesia

Lubanarro-babesaren beste hegalaz gain, luba-
narroa malda handia duela (ez da duen bakarra) 
ikusten da.

Malkarra, kasu honetan, ez du gezileiho horma 
batek osatzen, gainean burdin hesi bat duen 
horma batek baizik. Gaur egun dagoena ez da 
jatorrizkoa, Iruñeara 1980. urte inguruan eraman 
zuten eta. Burdin forjatuzko hesia (1) gaur egun-
goa baino altuagoa eta indartsuagoa zen, eta 
eskalatzea oztopatzen zuten pintxo eta elementu 
irtenak (2) zituen.

Hasieran, aire zabalean (a la Carnot) gezileihodun 
horma nabarmen bat jartzea aurreikusita zegoen, 
baina gero jaurtigai apurtzaile berrien aurka bur-
din sare bat eraginkorragoa zela uste izan zen.

Lubanarro-babesaren albo batean, burdin hesia-
ren atzean zegoen erronda-bidera irteteko atea 
irekitzen da (gaur egun, nahiko desitxuratuta 
dago). Ondoan, burdin hesia fusileria-suarekin 
defendatzeko, gezileiho bat dauka eta honek, bur-
din-hesia gainditzen zuten etsaiei ezpondan gora 
joatea eragotziko lieke.

Lubanarro-babesak ez bezala, lubanarro-babes
erdiek albo bakarra dute eta lubanarroaren sekto-
re bakarra defendatzen dute.

Mendebaldeko lubanarro-babeserdiak, bide 
estalitik gotorlekua defendatzen zuen tropa mu
gitzeko sisteman integratzen den osagaia den ate 
txiki bat (1) du: etsaiak hainbeste aurrera egiten 
zuenean non bide estalia defendaezina bihurtzen 
zen, tropak lubanarroraino kontramalkarreko lau 
eskaileratako batetik jaisten zen, eta hortik zubi 
lerragarri bat zuten hiru ateetako batetik gotorle-
kuaren nukleora sartzen zen.

Behin tropak estalitako bidetik atzera egin due-
la, lubanarroan defentsarako perimetro berri bat 
ezarriko litzateke. Orduantxe lubanarro-babesak 
eta malkarreko galeriak lanean hasten ziren.

Lubanarroaren kontramalkarrean, harriaren era-
bilera teknikoa antzeman daiteke: hareharria harri 
biguna da, jaurtigaien inpaktuak arintzen dituena. 
Horregatik, erreboteak lubanarro barrura sar ez 
daitezen, kanoi-zuloaren aurrean jartzen da.

7 Lubanarro-babeserdia 

8 Ate nagusia

Ate nagusia bereziki zaindua dago: zaldi-ferrazko 
arku bat du eta haren alboetan taulamendu bati 
eusten dioten bi almenadun pilastra ditu. Arkua-
ren giltzarrian, Guadalupeko Ama Birjina, hiriko 
zaindaria, gotorlekuari izena ematen diona aur-
kitzen da.

Erabilitako harria, bereziki kareharri grisa, oso 
ondo landuta dago; hareharriaren kolore horixka-
rekin kontrastea egiten du.

Goiko aldean Alfontso XIII.aren armarria falta da, 
gaur egun Donostiako Loiolako kuartelean dago.

Ezkaratza bi gezileihoz (4) eta zubi lerragarria 
duen lubanarro (1) batez defendatua dago. Azken 
honen defentsarako bereziki matakan (3) bat eta 
lau granada-jaurtigailu (2) daude.

Atearen jatorrizko burdin sarea (5) eta, honen 
gainean, Juan Roca Estadés -gotorlekua disei-
natu zuen eta 1887 eta 1900 artean bere lanak 
zuzendu zituen ingeniari militarra- gogorarazten 
duen plaka (6) daude. Gotorlekua amaitu eta hiru 
urtera hil zen eta Hondarribiko hilerrian lurpera-
tuta dago.

Gotorlekuko hormak harrizko bloke handiez osa-
tuta daude eta hormek mugatutako espazioak 
hormigoizko gangak estaltzen dituzte. Erabili-
tako hormigoia ez da armatua (ez du altzairuzko 
hagaxkarik) eta gehienez 2 metroko lodiera du. 
Hori dela eta, jaurtigai apurtzaileak (hormigoian 
lehertzen zirenak) eta XX. mendearen hasieran 
hegazkineria militarra agertu zirenean, berehala 
zaharkitu ziren. Gotorlekuko sektoreak lotzen di-
tuzten ate ixilak edo tunelak ere gangadunak dira 
eta lehergailuen aurka babestuak daude.

Malkar-galeriak lubanarrorantz zuzentzen diren 
norabide perpendikularreko tiro-gezileihoak ditu 
eta beste defentsa elementuetara ere sarbidea 
ematen du, adibidez, ataurreko tunela defenda
tzen duen kasamatarako sarbidea. Kasamata arti-
lleria instalatzeko prestatutako espazio estalia da.

Galeriaren egitura gotorlekuko estalitako gai-
nerako espazioen egituraren antzekoa da: argi 
(zabalera) eta luzera ezberdineko gangak, mutur 
batetik ganga-erdietan euskarria dutenak; horiek 
beraien arteko komunikazioa ahalbidetzen dute.

9 Malkar galeria 10 Lubanarro babeserdia

Ertz-ganga batez estalia, nahiko espazio txikia 
da. Zeharka eta luzetara lubanarrora eta alboko 
kanoi-zulora (1) tiro egiteko gezileihoak (2) ditu.

Bi granada-jaurtigailuren (4) eta matakan (3) ba-
ten ahoak, lubanarroa defendatzeko matakanak 
bere maila (5) duela, eta haizagailuak ikusten dira

Lubanarro-babesaren aurrean, gotorlekuko he-
mezortzi munizio biltegitxoetako bat dago. Beti 
artilleriako piezen ondoan egoten dira. Gainera, 
gotorlekuak bateriako bi biltegitxo eta munizioa 
banatzeko hiru biltegi ditu.

Lubanarrotik gertu, kontramalkarreko eskailera 
baten parean, lubanarroarekin komunikatzen den 
ateetako bat dago. Lubanarroa gainditzeko, ateari 
zubi lerragarri bat eraiki zitzaion, zeinaz, oraindik 
ere, zenbait aztarna kontserbatzen diren. Adibi-
dez, mugitzeko erabiltzen zituen errailak edo mu-
gitzeko erabiltzen zituen kateek beharrezkoak zi-
tuzten poleak. Horman zeuden bi poleek mugitzea 
ahalbidetzen zuten, batetik tenk eginez mugitzen 
zen eta bestetik tenk eginez itxi egiten zen.

Infanteriako kuartela hiru solairuko eraikuntza da. 
Behekoa txikiena da. Malkar-galeria gisa ere balio 
du, lubanarrora tiro egiteko gezileihoak ditu eta.

Hamar gangez osatuta dago, eta gangen hor-
ma-bularretako pasabideen bidez komunikatzen 
dira; goiko solairuarekin bi eskaileren bidez ko-
munikatzen dira.

Gotorlekuaren gehieneko ostatu-ahalmena 1.000 
soldadukoa zen, arrunta 700 ingurukoa, nahiz 
eta bake garaian goarnizioa ez zen 200era iris-
ten. Bere bizitzan zehar. ofizialentzako etxebizitza 
izan zen eta aldi berean, une zehatz batzuetan 
(1934-1936), 1934ko iraultzari lotutako preben
tziozko atxilotuak izan zituen baita Gerra Zibilaren 
hasieran ere.  1940 eta 1950eko hamarkadetan 
Donostiako ingeniarien errejimenduko instrukzio 
batailoi bat hartu zuen.

1969an establezimendu militar independente iza-
teari utzi zion, eta 1989an, Hondarribiko Udalari 
saldu zitzaion arte, Irungo kuartelaren destaka-
mendu txiki bat izan zuen.

11 Infanteriako kuartela 12 Golako lubanarro-babesa

Gola, gotorlekuan suguruena den zatia da, nor-
malean sarbidea duena (kasu honetan, ez, arris-
kua areagotzen duen itsas fronte bat dagoelako).

Bi kasamata ditu; izan ere, kanoi batekin eta bi fu-
silekin bi lubanarro sektore saihetsetik babesten 
ditu. Gainera, gezileihoak eta granada-jaurtigai-
luak dituen malkarreko galeria bat du.

Bi kasamaten artean, lubanarroarekin komunika
tzeko ate bat dago. Zubi lerragarri

baten bidez lubanarrotxoa gainditzen du. Bere pa-
rean, kontramalkarreko bi

eskailera daude, bide estaliko tropak mugitzea 
ahalbidetzen dutenak.

Lubanarroa saihetsetik babesteko aurreikusitako 
kanoiak Maxim-Nordenfelt etxekoak ziren, 5,7 
zm-koak. Kanoiak, lubanarro-babeserako bereziki 
muntatu ziren, gurpil txikiekin, artilleriako piezak 
kasamatatik errazago mugitzeko. Jaurtitzen zu-
ten metraila ontzia, 196 esferadun ehiza kartutxo 
handi baten antzekoa zen, hormak errespetatuz bi 
segundoro tiro egin zezakeena.

Gotorlekuaren goiko aldea artilleriaren zatirik 
handiena hartzeko erabiltzen da. Bere egitura 
hiru mailak osatzen dute: baxuena zerbitzuko 
lubeta da (1), beste biek hura babesten dute. Hu-
rrengoa, altuera handiagoan, borrokarako lubeta 
da (2), non artilleriako piezak instalatzen ziren. 
Azkena parapetoa da (3), artilleriako piezak eta 
horien zerbitzariak aurrez aurreko inpaktuetatik 
babesten zituen lur-masa.

Borrokarako lubetak, trabesek mozten dituzte (4); 
trabesek kanpotik, lurrezko estalkia duten etxe 
txikien forma dute. Borrokarako lubeten funtzioa 
saihetsak (edo alboak) babestea da, etsaien tiro 
batek inguruko pieza guztiak suntsitu ez ditzan. 
Barruan, soldaduentzako eta borrokan erabiltzen 
ez diren kalibre baxuko artilleria-piezetarako gor-
dailuak daude.

Atzeko aldetik, zerbitzuko lubetaren beste aldean, 
atzeko tiroak saihesten dituzten lur-metaketak 
edo kokoteak daude.

13 Lubeta-solairua

14 Kokaleku zirkularra

Kokagune zirkularrak bi helbururekin diseinatu 
ziren: barruan 360° biratuz tiro egin zezakeen 
erdiguneko biraketa pieza izatea edo altzairuzko 
ezkuta zitekeen kupula birakaria instalatzea (hau 
da, tiroa egiteko igo egiten zen eta etsaien tiroak 
saihesteko jaitsi egiten zen). Barruan 15 zm-ko 
kalibreko artilleria-pieza bat edo bi instalatzea au-
rreikusita zegoen.

Kupula hauek oso garestiak ziren, eta gotorlekua 
beste alderdi batzuetan zaharkituta zegoenez, ez 
instalatzea erabaki zen. Proiektua idazterakoan ez 
zen erabaki ez mota zehatza, ez izan behar zituz-
ten ezaugarriak.

Hiru kokagune dira, guztiak tamaina desberdi-
nekoak, gotorlekuaren angeluetan horretarako 
prestatuak eta dagozkien munizio biltegitxoak 
dituztenak. Horietako bitara tunel txiki batetik sar
tzen da, eta hirugarrena, berriz, hurbil dauden bi 
trabes dira. Trabesak aurrealdetik ebakitzen dira 
eta sarbidean banatzen dira; horrela, kokalekua 
osatzen da.

Gotorlekua hiru obratan banatzen da: Ezkerrekoa 
(mendebaldekoa), Eskuinekoa (ekialdekoa) eta 
Erdialdekoa (hegoaldekoa), hirurak kota ezberdi-
netan kokatuak. Ezkerreko eta Eskuineko obrek bi 
patio dituzte eta Erdikoak bakarra.

Artilleriako patiorantz (Eskuineko obra) lau arti-
lleriako ofizialentzako eta euren sukalde-egonge-
larako pabiloietako leihoak irekitzen dira. Artille-
riako kuartela eta su kurboen bateria ere bertara 
irekitzen dira. Jatorrizko asfaltozko zorua nahiko 
hondatuta dago.

Su kurboen bateria morteroek tiro egiteko lau 
kasamataz osatuta dago, eta horien jaurtigaiak 
aurrean duten kuarteleko estalkiaren gainetik 
igaroko lirateke. Hain zuzen ere, morteroak -obu-
sekin batera- hodi laburreko artilleria-piezak dira, 
altxatze-angelu handiekin tiro egiteko gai direnak. 
15 zm-ko lau “Mata” mortero esleitu ziren. Gan-
getan sostengu uztai handiak eta munizio bilte-
gitxoak ikusten dira. Gainera, 1.200 jaurtigaien
tzako eta 2 tona bolborarako biltegia dago.

Artilleriako kuartela kono-formako bost gangek 
osatzen dute, eta mutur batetik eraztun itxurako 
ganga-erdi batek batzen ditu. 88 artillarientzako 
tokia zuen.

Oheak (ez ziren ohatzeak), korridorean ere eza-
rriak, metalezko bi astoz osatuta zeuden, horiek 
hiru ohol eusten zituzten, eta, hauen gainean, 
koltxoi bat zegoen. Egitura hau tolesgarria zen, 
eta, ondorioz, egunez korridorean leku gehiago 
egiten zen.

Motxiletarako taulen aztarnak eta arma eus-
karrien markak ikusten dira, hau da, fusilak gor-
detzeko egurrezko armairuenak.

Azken gangan, konketa gune bat jarri zen, ko-
munekin komunikatua. Kuartel honek hormigoi 
ez-armatuzko gangak ditu, 2 metroko lodi
erakoak, 6,5 metroko lurrez blindatuak erdial-
dean.

Patioa ate ixilen bidez Ezkerreko obrarekin eta Es-
kuineko obrako beste patioarekin komunikatuta 
dago. Ate ixiletako bat, era berean, Erdiko obrare-
kin komunikatuta dago.



Gotorlekuko patiorik txikiena da, luzea eta estua, 
mutur batetik Eskuineko Obrarekin komunikatua, 
eta bestetik, eskailera bidez, Erdialdeko Obrarekin 
komunikatua.

Gotorlekuko munizioa banatzeko hiru gordailu
etako baterako bi sarbide baino ez ditu.

Lau ganga ditu. Bat karga-gela da (artilleria 
piezetan sartzen ziren jaurtigaiak eta bolbo-
ra-zakutxoak betetzen ziren lekua). Beste bat 
komunikazio-ganga bat da, karga-jasogailu bat 
duena, munizioa kanoietatik gertu igotzeko, eta 
beste biak gordailuetarako.

Gordailuek, hormek bezala,  haritzezko estrabeen 
gainean kokatutako zurezko zorua zuten. Hala-
ber, gordailu bakoitzean hainbat konexio zituen 
aireztapen-hodi bat zuten, bai eta argi-nitxo bat 
ere (1), non olio lanpara batek, kristal hodi ba-
tez bolboratik bananduta, argia eman zezakeen. 
Tximistorratz batek banaketa-biltegi bakoitza txi-
misten balizko erorketatik babesten zuen.

Gotorlekuko patio nagusia da. Sarrerako ate isilak 
bertara ematen du, eta gotorlekuko gobernado-
rearen (edo komandante militarraren) pabiloiko 
(edo egoitzako) bost leihoak hara irekitzen dira. 
Patio honek sukaldea, jangela, egongela, bulegoa 
eta bainugela pribatu batera irekitzen zen atari bat 
zuen. Gela hauetako hiruk gobernadorearentzako 
eta bere familiarentzako oheak zituzten logelak 
zituzten. Beste hiru leiho, gela pribatuak dituzten 
infanteriako sei ofizialentzako pabiloietara irekit-
zen dira. Gela pribatuek bi ofizialek partekatzen 
zuten gune bat (leihoarekin) zuten. Geratzen den 
leihoa gobernadorearen ofizial laguntzailearen 
pabiloiari dagokio.

Patiotik, infanteriako kuartelarekin lotzen duen ate 
isila abiatzen da. Alde batean eta bestean, ofizia-
len hainbat gela daude (sukaldea, egongela), arti-
lleriako gauzen biltegi bat, munizio biltegitxo bat, 
ziega eta ur-iragazkien biltegia; izan ere, gotorle-
kuak ur korrontea du, 3 km-ra dauden hartunee-
kin eta tarteko bi biltegirekin berariaz egindako 
instalazio bat du.

Kuartelaren erdiko solairua hamar ganga karpa-
nelek osatzen dute, guztiak mutur batetik gan-
ga-erdi batez lotuta daude. Horietatik bederatzi 
infanteriako tropen logelak dira, eta hamargarre-
na (1) Ezkerreko obrarako munizioa banatzeko 
biltegi bat da.

Hasiera batean, gangak, ganga-edira irekita zeu-
den, baina, uneren batean, horma eta ate batekin 
itxi ziren, eta bere jatorrizko egoeran ganga bakar 
bat mantentzen da.

Kasu honetan, gangak armatu gabeko metro 1 
lodi den hormigoizko bi geruzez osatuta daude, 
eta metro erdiko hondarrez bereiztuta daude. Ho-
rren eginkizuna goiko solairuan instalatutako ba-
teriaren kanoien tiroek sortzen zituzten bibrazioak 
moteltzea zen. Kuartelaren beheko bi solairuak 
lotzen dituen eskailera (13) bikoitza da.

Infanteriako patioa luzea eta estua da (jaurtigaiak 
sar ez daitezen), eta bertara 3 janari-biltegi, tro-
parentzako sukaldea, bainugelak eta komunak 
irekitzen dira.

19 Infanteriako kuartela

20 Kasamatadun bateria

Kasamatadun bateria gotorlekuko gunerik inte-
resgarrienetako bat da. Infanteriako kuartelaren 
hirugarren eta azken solairua da, eta hamar gan-
ga ditu; beraien artean erdiko puntutik komunika-
tuak daude. Bateria bikoitza da, bere piezek ipa-
rraldera (itsasorantz) zein hegoaldera (Irunerantz) 
tiro egin dezakete eta.

Lehen hiru kasamatak, beraien hegoaldean irekita 
daude (Haxo motako kasamatak), eta hiru morte-
rorentzako su kurbatuzko bateria bat eratzen dute. 
Iparralderantz kanoi-zuloan tiro egiten zuen, hots, 
itsasorantz.

Beste sei kasamatak logela erabilera dute, 
hiruk iparralderantz begira dauden kanoi zu-
loak dituzte eta beste hiruak hegoalderantz.   
Azken hauek, aurrez aurre, lur-maskara bat dute, 
horregatik, bertan, jaurtigaiak igaroko ziren hiru 
tunel zulatu ziren. Gaur egun itxita daude, artilla
tzera iritsi ez zirelako. 

Azken ganga beheko munizio-biltegiarekin kar-
ga-jasogailu baten bidez lotuta zegoen. Munizio-
rako trenbide batek bagoneten bidez munizioa 
lekualdatzea errazten zuen.

Gotorlekuak 69 artilleria pieza instalatzeko ahal-
mena zuen:

9 lubanarro-babesetan eta sarrerako kasamatan

16 kasamatadun baterian (3 mortero)

50 barbeta gisara (hau da, aire zabalean, kanoien 
hodiak parapetoaren gainetik daudela)

4 mortero, Eskuinaldeko Obrako su makurren 
baterian (irudia).

Gotorlekua, nagusiki, 15 zentimetroko “Ordoñez”  
hodi burdinazko kanoientzat (CHE) pentsatua 
izan zen, nahiz eta azkenean kasamatadun bate-
rian 4 pieza eta eskuineko obran 2 barbeta gisa 
instalatu ziren. 15 zm-ko 4 Mata mortero eta 21 
zm-ko 4 mortero gotorlekuko artilleria multzoaren 
zati ziren, baita 12 zm-ko Verdes-Montenegro bi 
kanoi, 12 zm-ko brontzezko Plasencia 6 kanoi, 
7,5 zm-ko Saint Chamond 4 kanoi eta 9 zm-ko 
brontzezko Plasencia 4 kanoi ere. Nola ez, guztiak 
ez ziren aldi berean batera egon behar. Gerra Zi-
bilaren ondoren, badirudi “Ordóñez” piezak baino 
ez zirela geratu, gurpilik ez zuten eta. Gerra Zibi-
lean gotorlekua borrokan sartu zen. 

21 Artilleria multzoa 22 Begiratokia

Gotorlekuaren goiko begiratokitik, gotorlekua eta 
hura inguratzen duen espazio geografiko zabala 
begiratuz, bisita amaitzen da.

Egia esan, begiratoki hau, infanteria kuartela eta 
hegoaldetik datozen tiroetatik kasamatadun bate-
ria babesten dituen lur maskararen goialdea da. 
Bere azpitik aipatutako hiru kanoi-zulo tunelak 
doaz.

Begiratokitik, Larhun mendia nagusi den Bidasoa 
ibaiaren bokaleko paisaia ikusgarriaz gain, San 
Martzial mendia ere ikusten da, non beste gotor-
leku bat eraikitzea aurreikusita zegoen.

Ezkerraldeko Obra ere osorik ikusten da, bere 
hiru trabesekin, eta Eskuinaldeko Obra, bere ar-
tilleriako kuartela eta parean dituen su kurboen 
bateriarekin. Puntu honetatik, gotorlekuko altuen 
honetatik, bi solairu dituela ikus daiteke: bata, 
artilleriako kuartelaren parean dagoena, eta, 
bestea, gainean, itsasorantz tiro egiten zuten 15 
zm-ko Ordóñez kanoientzako bi kokagune dituen 
trabesa duena.

1

Brontzezko 
morteroa, “Mata”, 

15 zm

Testua eta argazkiak: Juan Antonio Sáez.


